
Il Segner ha dau
Il Segner ha priu
Il num dil Segner seigi benedius

Annunzia da mort
Trests mo tuttina en cumplein engraziament stuein nus
prender cumiau da miu frar, nies aug, quinau e padrin

BarclamiuAnton Muoth
5 da matg 1920 – 2 da december 2012

Suenter ina liunga veta ha el astgau sedurmentar la damaun dils 2 da december ruasseivel
e quiet en Casa sogn Giusep a Cumpadials.

Sia veta ei stada emplenida cun survetschs per ses confamiliars e sco pastur pil generales-
ser.

7165 Breil, ils 2 da december 2012

En profunda malencurada:
Carlina Muoth, sora, Breil

Theodosi e Brida Muoth-Degonda cun famiglia

quinada, nevs e niazas, figliolas e figliols

era en num dils auters parents ed amitgs

Il survetsch divin cun sepultura dall’urna ha liug mesjamna, ils 5 da december 2012 allas
14.00 en baselgia parochiala a Breil.

Il rusari per il defunct vegn urausmardis sera, ils 4 da december 2012 allas 19.00 en baselgia
a Breil.

Enstagl da donaziuns per fluras recumandein nus da seregurdar dalla Casa sogn Giusep,
Cumpadials, Banca Raiffeisen Cadi, Disentis/Mustér.

Adressa da malencurada:
Famiglia

Theodosi&Brida Muoth-Degonda

Ruast

7165 Breil/Brigels

Il Signur ei miu pastur
el meina mei sin trutg segir
a mi maunca nuotzun

Annunzia da mort
En cumpleina tristezia prendein nus cumiau da mia cara
dunna, nossa cara mumma, tatta, basatta, sora, quinada
ed onda

RosaTuor-Deplazes
2-7-1931 – 2-12-2012

Suenter ina veta emplenida cun carezia, lavur e quitau pils ses ha ella priu cumiau da nus.

En profunda malencurada:
BrunoTuor-Deplazes, consort

Gion Gieri Tuor-Derungs cun Gion Ursin

Carli Tuor e Franziska Rihs cun Flavio, Natalia, Severin

e Maurus

Annamaria e SepAluis Monn-Tuor cunTanja, Raffael e

Luca, Dino

Martial e LudivinaTuor-Caduff cunAngela e Flurin

AngelicaTuor cun David e Bruno

Pauli e MarianneTuor-Neuhaus cun Samuel e Xander

Eduard e PaulaTuor-Bundi cunAnna e Curdin

Gabriela Cavigelli-Deplazes e famiglia, sora

Tumaisch Deplazes-Maissen e famiglia, frar

Giusep Deplazes-Maissen e famiglia, frar

Alfons Deplazes-Maissen e famiglia, frar

Flurin Deplazes-Monn e famiglia, frar

Quinadas e quinaus, figliolas e figliols,

parents ed enconuschents

La sepultura ha liug mesjamna, ils 5 da december 2012 allas 14.00 ella baselgia
parochiala a Rabius. Enstagl da donaziuns per fluras recumandein nus da seregurdar dalla
Casa da vegls s. Martin aTrun, conto postal 70-8690-9.

Adressa da malencurada:
BrunoTuor-Deplazes

Caho

7172 Rabius

Tar tai è la funtauna da la vita,
en tia glisch vesain nus la glisch.Psalm 36, 10

Cussegl naziunal
tracta danovamain
la lescha d’asil

Il cussegl naziunal sa fatschenta in’ulteriu-
ra giada da la nova lescha d’asil. La stad
aveva la chombra gronda decidì ch’ils re-
quirents d’asil survegnan be anc agid mi-
nimal enstagl da l’agid social. Perquai ch’il
cussegl dals chantuns ha refusà quai sto il
cussegl naziunal anc ina giada tractar la
chaussa. La cumissiun da las instituziuns
politicas recumondamedemamain da de-
sister da quella proposta.

UBS è curt avant
sa cunvegnir en

il scandal da Libor

La banca UBS è sco i para curt avant da sa
cunvegnir cun las autoritads americanas e
britannicas pervi da manipulaziuns dal
tschains da referenza Libor, scriva la gasetta
«New York Times». Tenor la gasetta sajan
l’UBS e las autoritads sa cunvegnidas sin
ina multa da radund 420 milliuns francs.
L’UBS n’ha betg confermà quai, ha sulet
communitgà ch’ins saja en contractivas.
Diversas bancas èn accusadas d’avairmani-
pulà il tschains da referenzaLibor. La banca
britannica Barclays ha dà tiers sco emprim
institut sbagls ed ha pajà ina multa.

9% dapli svieuta per
Aryzta l’emprim quartal

Il producent da rauba da pasta svizzer
Aryzta ha cumenzà bain l’onn da fa-
tschenta 2012/2013. L’emprim quartal è
ì a fin l’october e quai cun in plus da la
svieuta da 9% sin 1,3milliardas francs, ha
communitgà l’interpresa svizra. Il schef
d’Aryzta,Owen Killian, sa mussa cuntent
cun il resultat.Malgrà ilmartgàdifficil ha-
ja il concern pudì crescher. En spezial en
l’Europa saja la situaziun difficila. L’onn
da fatschenta passà ha Aryzta fatg ina
svieuta da 5 milliardas francs ed in gu-
dogn da bunamain 350 milliuns francs.

Ensi na vegn
betg manipulà

L’Inspecturat federal per l’energia nuclea-
ra Ensi na vegn betg influenzà da la socie-
tad naziunala per il deposit da ruments ra-
dioactivs Nagra. Tar questa conclusiun
vegn in’examinaziun externa. Quella ave-
va il cussegl da l’Ensi instradà suenter rin-
fatschas da dus experts ch’i dettia entre-
tschaments tranter l’Ensi e la Nagra. En il
rapport da l’examinaziun hai dentant
num che l’Ensi stoppia meglierar anda-
ments interns. Tar protocols sco era tar
rapports ed expertisas na duai betg pli dar
preconsultaziuns tar la Nagra.

Uschè bler sal sco anc mai
Per las vias svizras stat a disposiziun quest
enviern uschè bler sal da sdregliar naiv e
glatsch sco anc mai. En ils deposits re-
giunals e chantunals sco era tar la Salinas
dal Rain svizras en il Fricktal (AG) èn
400 000 tonnas sal. Quai fiss avunda per
metter 20 giadas sal sin l’entira rait da
vias svizra, ha communitgà ilmanader da
fatschenta da las Salinas dal Rain svizras,
Urs Hofmeier. Ultra da quai vegnian pro-
ducidas durant ils mais d’enviern ulte-
riuras 180 000 tonnas sal da sdregliar

Burgais lantschan
cuntracampagna

Ils adversaris da l’iniziativa cunter raffa-
ders, l’uschenumnada «Abzockeriniziati-
ve» daomasMinder,han lantschà aBer-
na lur campagna da votaziun. La cuntra-
proposta indirecta saja meglra e pli ef-
fectiva cunter raffaders, ha il comité Na
ditg ier. Il comité sa furma d’in’allianza da
center e dretg cun commembers da la Par-
tida liberaldemocratica (pld), Partida
cristiandemocratica (pcd), Partida verd-
liberala (pvl) e da la Partida burgais-de-
mocratica (pbd). Tenor il president da la
pbd,Martin Landolt, impedeschia la cun-
traproposta indirecta sin livel da la lescha
pajas excessivas, dentant auter che l’ini-
ziativa a moda supportabla per l’econo-
mia.

Kwiatkowski: Turta da tschigulatta per vendetga
■ (cp) Kwiatkowski spetga da la scola
atgnamain be ina chaussa: avair ses
paus, nagut auter che ses paus! Per in
detectiv fermamainengaschàè la sco-
la la finala l’unic lieu nua ch’el vegn da
sa revegnir.Maquesta giada sto noss de-
tectiv retschertgar en l’atgna classa! In
nov conscolar ha grondas difficultads.
Ma Kwiatkowski carmala ils malfacturs
en ina trapla dultscha ed irresistibla…

L’Uniun Rumantsch Grischun pre-
schenta ses pli nov product «Kwiat-
kowski: Turta da tschigulatta per vende-
tga» glindesdi, ils 3 da december a las
14.00 en Chasa rumantscha a Cuira als
scolars da la 3.–6. classa da la scola bilin-
gua da Cuira. Silsuenter dat la Lia Ru-
mantscha la pussaivladad a las scolaras ed
als scolars da fufragnar en differents cu-
deschs ed auters products ch’ella venda.

Il cudesch «Kwiatkowski: Turta da
tschigulatta per vendetga» po vegnir re-
tratg tar la Lia Rumantscha e tar tut las
librarias che vendan cudeschs ru-
mantschs per 12 francs

«Kwiatkowski: Turta da tschigulatta per ven-
detga»; Autur: Jürgen Banscherus; illustra-
ziuns: Ralf Butschkow; a partir da 9 onns;
rumantsch grischun; Paginas: 64; Format: A5;
12 francs.

La cuverta da
«Kwiatkowski: Tur-
ta da tschigulatta
per vendetga». MAD

■ VATICAN

Sis novs cardinals buc europès
(anr) Pér il fevrer vargau haveva papa Be-
nedetg XVI giu numnau ina retscha novs
cardinals. Quels dis ha el convocau il 2.
consistori (radunada da cardinals) per
uonn ed il 5. da siu pontificat e nominau
sis novs cardinals. Denter quels secatta
buc in soli Europè. Zatgei aschia ha ei
aunc mai dau dapi 1924.
Ils novs cardinals ein ils arzuestgs da

Manila (Filippinas), dad Abuja en Nige-
ria (Africa) e dalla capitala columbiana
Bogotà. Vitier vegnan aunc il patriarc
maronitic el Libanon ed il grond arz-
uestg siro-malabaric ord l’India, pia dus
caus da baselgias catolicas orientalas.

Cun ses 53 onns ei il niev cardinal
dall’India il pli giuven. Cardinal ei me-
demamein in arzuestg american daven-
taus, staus ditg prefect dalla casa papala
a Roma.
En sia allocuziun tier il consistori el

domda s. Pieder ha il papa detg ch’el hagi
vuliu far clar che la Baselgia catolica seigi
ina «Baselgia dils pievels». Ils novs cardi-
nals ha il papa encuraschau da surpren-
der dapli responsabladad ella Baselgia ca-
tolica universala e parter cun el ils qui-
taus per quella.
Il papa ha surdau als novs cardinals

tier ina ceremonia festiva il document da

lur nominaziun ed il biret tgietschen sil
tgau. Era ha el mess en ad els igl ani e sur-
schau a mintgin ina baselgia titulara a
Roma. Tala stat sut protecziun dil cardi-
nal e duei simbolisar sia attaschadadad
agl uestg da Roma.
Cun la nomina da sis cardinals novs

cumpeglia lur collegi puspei 120 com-
members – sco igl ei prescret. En tut dat
ei denton 211 cardinals. Da quels ein
117 Europès. 90 cardinals ha papa Be-
nedetg XVI nominau. Prender part
dall’elecziun dil papa astgan denton
mo tals che han aunc buca cumpleniu
ils 80.

gigale2
Neuer Stempel

gigale2
Textfeld
La Quotidiana 4-12-2012, p. 11




